
Thau masa wazagan a rusaw

Zintun a wazagan mathuaw magitan rigazan, izai a wazagan mathuaw
maharan numa matilatilaw, numa sa sazum a itmaz ianan sa mathuaw
manasha athan a rusaw, miazai mzai kizuat, aruzay, hutuqg, tuza, tatugruz,
shinat...... numanuma, antu tataal a rusaw.

kahiwan a lalawa mzai Thau a tanatugash maga gmaquitilh latata
mapuzipuzi a Ihkaribush a gnuan munai Zintun a wazagan. sa Thau a
parhaway mrigaz mathuaw manasha wa rusaw isa sazum a itmaz, shduu izai
a rusaw kaanin sa thau ga? latata wa tanatugash mzai “ata maniun tu kaan sa
izai a rusaw! tihauta izai a rusaw shduu kmaan, maga tugatugashiza iaku,
miahalawan iaku kmaan, ya kaaniniza iaku antu kumahin, antu mathay, ya
miazithu shduuiza maniun kmaan.” izai tuqatuqashiza
wa thau kminaaniza sa rusaw, antu kumahin, antu mathay, numa mzai “ba!
mathuaw makanshuz numa magitan kaanin izai a rusaw, izau maniun
parhaway! kaanuan sa rusaw!”

Thau a tanatuqash mzai “izai a pruq ianan sa hudun, manasha sa
Ihkaribush, ianan mani sa wazagan, itia manasha sa rusaw, mathuaw

magqitan a pruq

numawan mushuqish sasaz a kataunan, kmathu sa binanau’az, azazak
munai Zintun a wazagan, kmalawa faglhu a kataunan, isisuaiza sa thau
makitnasha.

kahiwan Zintun a wazagan makapa, antu miazai thuini a sazum
mathuaw maruqruqg, manasha sa rizin, numa sa wazaqgan a shirshir az’az
Ihmir, numawan ianan manasha athan a rusaw. Thau kmalawa lhalhuzu
mulhalhuzu, pasain rapu murapu, pasain Ihalhaush mulhalhaush, antu
mabaraz smapuk sa rusaw, numawan kahiwan a Thau magitan sa
ininthawan, tatata wa thau mathuaw marutaw, mara’in, makushwit.

kahiwan a Thau initusi Zintun a wazagan, maga itia sa rusaw numa
Ihkaribush, tatata wa Thau a taun mathuaw magitan a ininthawan, miazai sa
buna, thithu a kabua sabuan isa prug, mathuaw puwanaz. miazai mani sa
parakaz, kahiwan a lalawa mzai “parakaz ya pinuhubugqiza tata wa hubugq,
apalhi’azazakin tata wa Thau a a’a. “numawan makitnasha sa thau, uhiawan

minmanasha sa thau, Thau minmara’ira’in a gbit.

